
Memoarski zapisi prim.dr.Fadila Piti¢a objavljeni u knjizi “Sve moje
ratne bolnice: od Maoce do Treskavice: (1992-1995)” u vremenskom po-
gledu obuhvataju ratni i poslijeratni period u Bosni i Hercegovini za-
nimljivo su $tivo sa naratoloskog, biografskog i historijskog aspekta. To
su subjektivni zapisi autora, potkrijepljeni fotografijama, rjesenjima,
odlukama u formi dokumenata, kao i dnevnickih biljeski, kojima se
nastoji dokazati istinitost i objektivnost autorovog kazivanja. Prim.dr.
Piti¢ pise o dogadajima u kojima je izravno sudjelovao, kao kreator i su-
dionik. Pricanje o ratnim dogadajima obuhvata period od 1992. kada
napusta porodicu i odlazi prvo u Maocu, gdje formira Ratnu bolnicu za
ranjenike sa brcanskog ratista, zatim opisuje odlazak u Gracanicu irad
u Ratnoj bolnici u Sokolu, gdje je okupio izuzetno cijenjenu medicin-
sku ekipu sa kojom obavlja zahtjevne hirurske operacije. Premda ova
knjiga dominantno obuhvata ratni period, autor daje opSirniji osvrt i
na osnivanje Opce bolnice i svoj rad u Gracanici u poslijeratnim godi-
nama. Za razliku od svog rodnog Brckog, gdje je nepravedno marginali-
ziran, presucen i zapostavljen, prim. dr. Piti¢ u Gracanicii danas uziva
veliki ugled i poStovanje gradana, o cemu s neskrivenim zadovoljstvom
iznosi niz detalja u ovoj knjizi.

Kljucne rijeci: Ratna bolnica, hirurg, rat, narativ, memoari,
historiografija

NARATIV KAO POLAZISTE

Od kad postoji svijet postoji i potreba za pricom i pricanjem.
Jedan od najutjecajnijih teoreti¢ara, semioticara i naratologa
XX. stolje¢a, Roland Barthes smatrao je da nikad nije postojala
ni jedna grupa ljudi bez narativa, da sve ljudske grupe imaju
svoje narative i da u njima uZzivaju ljudi razlicitih socijalnih
struktura i diskursa kojima pripadaju. Po Barthesu narativ “je
jednostavno prisutan, kao i sam zivot”™ Marina Katni¢-Bakarsi¢
navodi da su svi narativi “formirani po jedinstvenoj matrici, a
kulturne, civilizacijske, stilske odlike tek su varijacije te matri-

1 Barthes, Roland, “Introduction to the Structural Analysis of Narati-
ves” in Image Music Text, London:Fontana Press 1977, str.79

ce”? Posebno naglasava da je upravo narato-
logija kao nauc¢na disciplina “skrenula paznju
na sveprisutnost price i narativnih tekstova u
svim sferama ljudskog Zivota, pokazujuci da
je narativ jedan od vaznih nacina proizvode-
nja znacenja”? Narativna forma predstavlja
“jedan od primarnih nacina na koji se konsti-
tuira znacenje uopcée”* Stoga ne treba da ¢udi
¢injenica da je u vremenu u kome zivimo,
posebno ako se osvrnemo na ratna desavanja
koja su obiljezila pocetak stoljeca jedna od
najcescih i najvise zastupljenih formi stvara-
nja upravo memoarska proza, odnosno pri-
povijedanje koje proizilazi iz li¢nog iskustva
pojedinca.

Za razumijevanje naratologije danas se
obi¢no uzimaju u obzir dva aspekta i oni po-
drazumijevaju proucavanje price i diskursa u
kome se ona javlja. Ono §to je vazno naglasiti
jeste da je pric¢anje prica vazan dio socijalne
komunikacije, “verbalne interakcije kao izra-
zavanja pripadnosti grupi, izrazavanja sebe
i povezivanja sa drugima’ Sama po sebi,
prica je svojevrsni konstrukt koji ne uzima
u obzir ni jezik ni stil teksta, nego pripada
dubinskoj strukturi narativa. Knjizevnost i
umjetnost nam svakodnevno pokazuju da
postoji sluzbeno pamcéenje, ali i niz individu-
alnih, porodi¢nih, generacijskih, ideoloskih
i politickih koja ¢esto prikazuju opozicione
strane istog dogadaja i otvaraju nove potrage
za onim $to se stvarno dogodilo. Kulji¢ sma-
tra da je “sjecanje uvijek zahvat u proslo iz
nove sada$njice™ Time se naglasava znacaj
trenutka pric¢anja/pisanja o proslosti i upozo-

rava na postojanje uticaja koji se odrazavaju
na identitet onoga ko pise. Prica poizvodi
znacenja i u kontekstu u kojem se pristupa
knjizi prim.dr.Piti¢a vazna je za razumijeva-
nje jednog vremena i dogadaja koji su ga obi-
ljezili. Sjecanje, fotografije, zahvalnice, spisak
angazovanih lica u Ratnoj bolnici u Maodi,
rjeSenja i razrjeSenja predstavljaju tragove
na osnovu kojih se pravi jos jedan, narativni
pogled u proslost koji ima za cilj da obuhvati
sve sacuvano i svjedoci iz perspektive poje-
dinca, aktivnog sudionika u dogadajima na
podrucju Bosne i Hercegovine u periodu od
1992. do 1995., ali i nekoliko godina kasnije,
onoliko koliko se sadasnjosti priblizavaju sje-
¢anja, refleksije i pripovijesti autora.

MEMOARI - NACIN DA SEKAZE
PRESUCENO

Knjiga prim.dr.Fadila Pitica “Sve moje
ratne bolnice: od Maoce do Treskavice:
(1992-1995)" predstavlja memoarski model
autobiografske proze i usmjerena je na pro-
blematiziranje historijske, politicke i socijalne
zbilje iz perspektive autora kao memoarskog
subjekta, u prvom licu jednine, odnosno sa
autobigrafske i biografske pozicije pripovje-
daca. “Memoarski subjekt je osoba koja je
poziciju pripovjedaca stekla s obzirom na
socijalno priznatu vaznost i na stupanj jav-
nog ugleda, pretendirajuci na iznosenje slike
stvarnosti.Takva drustveno reprezentativna
osoba oblikuje se kao objekt izvanjskog pro-
stora strategijama historiografskog pripovi-
jedanja iz subjektne pozicije”®

2 Katni¢-Bakarsi¢, Marina. “U postrazi za tajnom pripovijednog teksta: Naratologija” u Savremena tumace-
nja knjiZzevnosti, Sarajevo Publishing, Sarajevo, 2006, str.246.

3 Ibidem, str.247.

4 Feluga, Modules on Gremias: On the Semiotic Square. Introductory Guide to Critical Theory. Purdue Uni-
versity 27.10.2020. na https://cla.purdue.edu/academic/english/theory/narratology/modules/greimassquare.html

5 Eggins,S., Slade, D. Analysing Casual Conversation. Washington:Cassell 1997.
6 Kulji¢, Todor.Kultura se¢anja: teorijska objasnjenja upotrebe proslosti, Cigoja $tampa, Beograd, 2006, str.5
7  Piti¢, Fadil. Sve moje ratne bolnice: od Maoce do Treskavice: (1992-1995), Knjizevni klub Brcko distrikt

BiH, 2020.

8 Sabli¢-Tomo¢, Helena. Intimno i javno: savremena hrvatska autobiografska proza, Naklada Ljevak, Zagreb,

2002, str.149

RIJEC | GRACANICKI GLASNIK 50/XXV



Memoarska proza prim. dr. Fadila Piti¢a

149

Prim.dr. Piti¢ u toku rata u BiH nastavio
je sa obavljanjem posla kojim se bavio i u
predratnom periodu. Kao ve¢ iskusni hirurg,
pomagao je ranjenicima i bolesnicima i or-
ganizovao rad u ratnim bolnicama i ambu-
lantama na podrud¢ju Br¢kog, Maoce, Gra-
¢anice, Tuzle, Treskavice, Fojnice i Oragja. U
ovom slucaju on nije samo svjedok zbivanja
o kojima pise, ve¢ i glavni inicijator i ucesnik
u organizaciji i formiranju ratnih bolnica u
izuzetno teskim ratnim uslovima da bi nakon
potipsivanja Dejtonskog sporazuma i uspo-
stave mira nastavio s radom i formirao bol-
nicu u Gracanici. Kao glavni protagonist ne-
kih od tematiziranih dogadaja u knjizi, autor
zauzima poziciju historiografskog subjekta
koji je oznacen individualno$c¢u u jednakoj
mjeri kao i sadrzajem kojeg nastoji prikazati
§to objektivnije. Memoari obi¢no nastaju kao
reakcija pojednica na neobjektivnost zajed-
nice ili zvani¢nih historiografskih podataka
i na neki nacin predstavljaju pokusaj da se
pojedinac razra¢una sa svima i kaze zvanicni
stav ili ono §to smatra preSu¢enom istinom o
datom dogadaju. Na pitanje razloga i motiva,
koji su ga naveli na pisanje, autor je u knjizi
dao sljedeci odgovor:

“I danas mi nije jasno kako o tim danima
mogu pricati ljudi koji nisu bili tu. Historija
nije rekla-kazala, ona je satkana od ¢injenica,
dogadaja, li¢nosti, godina, a prije svega od
istine. Izgleda da se u novije vrijeme mnogo
toga promijenilo pa se historija piSe kako
kome odgovara. Kao $to bi rekli, moze im
se. Valjda su ti, kojima se moze, moju ulogu
u tom periodu jednostavno izbisali, da se
stru¢no izrazim, nastala je demenacija tog
vremena. Zato i piSem ove redove da ih vise
nikada, niko ne moze izbrisati, ma koliko mu
se moglo.”’

Iz navedenog odlomka jasno se is¢itava
gorcina koju ugledni hirurg osjeca prilikom

9  Piti¢, str.63

Prim. dr. Fadil Piti¢

0D MAOCE DOTRESKAVICE
(1992341995)!

govora o ratnim i poslijeratnim vremenima
i razocarenje u odnosu na pojedine ljude sa
kojima je imao korektnu profesionalnu i po-
slovnu saradnju, i ta gorcina se preliva kroz
vise poglavlja u knjizi, uvijek kada autor
osjeti refleksivou potrebu za objasenjenjem
i tumacenjem onoga $to je slijedilo poslije.
Refleksije poput ove narusavaju hronologiju
pri¢anja koja obuhvata ta¢no odreden vre-
menski period i podrazumijevaju vremenski
slijed po kome je “Svet koji prikazuje svako
poripovedacko delo uvek vremenski svet. ...
vreme postaje ljudsko vreme u onoj meri u
kojoj je artikulisano na pripovedni nacin; s
druge strane, prica je onoliko bogata znace-
njem koliko ocrtava karakteristike vremen-
skog iskustva”'® Kategorija vremena, za-
stupljena u ovoj knjizi vezana je za drustveno
poimanje vremena, a Cinjenice i dogadaji

10  Riker, Pol. Vreme i prica, Sremski Karlovci, Novi Sad:Izdavacka knjiznica Zorana Stojanovi¢a, Beo-

grad:Vojna Stamparija, 1993, str.11

selektovani i prikazani u onom vremenskog
okviru kojeg sam autor smatra znacajnim.

Cinjenice koje autor posebno naglasava
odnose se na njegove zasluge u osnivanju
ratnih bolnica kao i na vlastiti stru¢ni anga-
Zman u njima, te na neki nacin predstavljaju
okosnicu samog pripovijedanja. Iskustvo
koje je stekao tokom formiranja prve Ratne
bolnice u Maoci bit ¢e mu od velike koristi
pri formiranju i organizovanju rada Ratne
bolnice u Gracanici (Soko) kao i na planini
Treskavici, u izuzetno teskim uvjetima. Isti-
¢uli posebnu vaznost ratnih bolnica, au-
tor naglasava na vi§e mjesta da su memoari
upuceni zajednici i njegovoj porodici kako
bi pruzili pravi uvid u ono $to se zaista do-
gadalo iz perspektive osobe koja je sve nave-
deno dozivjela i svjedocila o onome o ¢emu
piSe. Na taj nacin jedna pojedinac¢na istina,
oblikovana u memoarima postaje ulog za ko-
lektivnho pamcenje u kome se zasluge za su-
djelovanje u ratu tumace i vrednuju razlicito.
Biti koristan i djelovati u vremenu koje ¢ini
okvir ove knjige svjevrstan je izazov ne samo
za prezivljavanje, nego i kusnja i test za Cast,
vjeru, profesionalnost, dostojanstvo i patrio-
tizam svakog pojedinca.

Vode¢i uspje$no primarni narativni tok,
autor nastoji objektivno prikazati vanjski
prostor i deSavanja u ratnom periodu, zbog
Cega i stavlja naglasak na modeliranje drus-
tvenog identiteta pojedinca u kontekstu
opisanih dogadaja. “Prilikom oblikovanja
memoarskog diskursa najcesce se koristi pri-
povijedanje, refleksija i opisivanje”™' te oni
predstavljaju narativne forme koje domini-
raju. Temeljna slicnost izmedu memoarske
proze o kojoj govorimo i autobiografskih tek-
stova u uzem smislu proizilazi iz narativnih
kategorija kao Sto su fokalizacija i stajaliste
pripovjedaca koje su u ovom slucaju autodi-
jegetske prirode, ali su namjenjeni iskljuc¢ivo
javnoj recepciji koja se nastoji uvjeriti u isti-
nitost dogadaja na osnovu fotografija, zapisa,

11  Sabli¢-Tomi¢, str.150

rjesenja, zahvalnica i drugih materijalnih do-
kaza kojima se potkrjepljuju tvrdnje iznesene
u knjizi. Teznja autora memoarskih spisa
ovog tipa je da na osnovu prilozenih doku-
menata i svjedocenja ubijedi citatelja u isti-
nitost svoje verzije kazivanja kao relevantnog
svjedocanstva o dogadajima koji se opisuju.
Ova strategija karakteristicna je za historio-
grafski nacin oblikovanja pri¢e u kome je na-
glasak na prikazivanju konkretnih ¢injenica,
a ne na njihovom tumacenju.

Jedan od najupecatiljivijih odlomaka u
knjizi, u kome je reprezentirana dokumen-
tarnost pomijesana sa sjecanjima i tumace-
njima predstavljena je u razgovoru autora sa
novinarom “Gaurdijana”. Navedeni odlomak
objasanjava i autorov razlog ostanka u Bosni
i Hercegovini za vrijeme rata:

““Kako se osjecas sada kad si izgubio sve?”
misle¢i na imovinu.

Odgovaram mu: “To dozivljavam kao par-
tiju pokera. Sjednem za stol. Odigram neko-
liko partija i, izgubim sve. Nakrivim Se$ir i,
napustim kafanu, kazem. “Zasto si ostao u
Bosni kad si istjeran iz svoje kuce, napustio
voljeni grad?”, pita. Ispricah mu svoju mu-
hadzersku sudbinu... Moj djed i njegov brat
su poginuli u vrijeme balkanskih ratova u
Novom Pazaru. Nakon njihove pogibije, nji-
hove supruge (koje su bile rodene sestre) su
kupile han u Cajnic¢u te se tamo i preselile.
Djeca su se Skolovala u Cajni¢u. Moj otac
Vehbija je zavrsio $erijatsku gimnaziju te je
radio u Centralnoj banci u Sarajevu. 1943.
godine dolazi u Br¢ko da kupi brasno, gdje
upoznaje moju majku Biseru i ostaje do kraja
zivota u Br¢kom.

I evo, sada sam ja ostao da se kao hirurg
borim sa Zeljom da moja djeca ne budu nikad
muhadziri. Nakon tih rije¢i vidio sam suze u
njegovim ocima. PriSao mi je prijateljski, za-
grlio i bez rije¢i napustio prostoriju. Pogle-
dao sam kroz prozor i vidio ga kako pognute
glave odlazi. Da li ga je bilo stid u ime cijelog

svijeta $to su dopustili ovako krvoporoli¢e u
srcu Evrope ili je jo$ uvijek bio pod dojmom
nadeg razgovora, to nikad necu saznati’"?

Potreba da se pruzi otpor i sprije¢i mu-
hadzerska sudbina koja je zadesila veliki broj
stanovnika Bosne i Hercegovine u autoru
bude otpor i inat koji jednako drsko i tvrdo-
glavno tjeraju da se ide dalje i da se prezivi.
Glas razuma autoru cijelo vrijeme govori
da ¢e i to prodi, i rat i sve $to ga je zadesilo.
Emocija koja se stalno provlaci kroz knjigu je
ljubav prema supruzi Semsi. I u najtezim vre-
menima ta osjecanja su ostala topla i iskrena.
Autor ne krije prvrzenost Zeni koja ratne go-
dine provodi sa djecom u Hrvatskoj i tamo
vodi svoju borbu za opstanak. To je ljubav
puna ceznje, topline i nostalgije koju autor
Cesto spominje naglasavajuci vaznost poro-
dice za stabilno i dostojanstveno egzistiranje
pojedinca.

Biografska strana ove knjige ogleda se u
tome $to ona naglasava zasluge i djela autora
kao lije¢nika, koji u izuzetno teskim vre-
menima djeluje odgovorno, profesionalno
i pozrtvovano. Navedene zasluge na poje-
dinim mjestima prikazene su subjektivno
i egoisti¢no, ili kako bi rekao pisac predgo-
vora za Piticevu knjigu Enes Pasali¢ “drsko i
otvoreno” zato jer su one dokaz da je svom
pozivu i u najtezim vremenima sluZio odano
i pozrtvovano.”

POJEDINACI HISTORIOGRAFIJA
Postmoderna historiografija pridaje veliku
vaznost subjektivnim pristupima proslosti,
pri¢anjima pojedinaca, svjedo¢anstvima pu-
tem kojih se tezi ka spoznaji proslosti i onoga
§to se zaista zbivalo s neke druge strane.
Tako, uz zvani¢nu historiografiju, imamo niz
biografija, memoara i drugih li¢nih ispovije-
sti kojima se bliZe opisuju odredeni dogadaji,
potvrduju, priblizuju ili tumace na razli¢it

12 Piti¢, str.169
13 Piti¢, str.10

nacin. Ono $to je krajem XIX i pocetkom XX
stolje¢a smatrano privatnim i licnim, postalo
je javnim diskursom, vaznim za razumijeva-
nje historije pa su stoga memoari i dnevnicke
biljeske sudionika u ratovima, pobunama i
drugim vaznim dogadajima postali §tiva koja
su vazna za puno razumijevanje dogadaja.

Sa historijskog stajaliSta memoari prim.
dr.Pitica vazni su za razumijevanje histo-
rijskih dogadaja za vrijeme rata, ali i dijela
politicke i drustvene atmosfere u Gracanici
u poslijeratnom periodu. Ostvarivanje uloge
doktora u ratnim vremenima i teskoce s ko-
jima se susrece u svakodnevnom radu, ot-
krivaju lo$u organizaciju i pogresan pristup
vojnih i civilnih vlasti ¢itavoj toj osjetljivoj
i vaznoj djelatnosti i lije¢nicima kao njenim
nosiocima, koji su u manjim sredinama, ce-
sto bili prepusteni samima sebi. Posebno je
interesantan prikaz HVO-a u prvim danima
rata, dok je prim. dr. Piti¢ boravio u Br¢kom,
gdje su postojale dvije vojno-politicke struje i
mnogo zbunjenosti i nedorecenosti.

Autor otvoreno kritikuje pristup i nacin
ispisivanja historije u poslijeratnom periodu
i sa gor¢inom konstatuje da se u toj historiji
zasluge nerijetko pripisuju onima kojima ni
po ¢emu ne pripadaju, koji nisu bili cijelo vri-
jeme na frontu, a brisu se zasluge onih koji su
u novom politickom sistemu nepodobni iako
su se itekako isticali u ratu.

Svjedocedi proglasenju dr. Ive Hudolina
prvim direktorom Ratne bolnice u Maoci,
prim.dr.Piti¢ se suocio sa ispisivanjem nove
historije kao i sa svjedo¢anstvima iz kojih je
izbrisan, iako je bio njihov aktivan sudionik.
Knjigu “Tjeskobe” Josipa Stojanovica autor
navodi kao izvor neta¢nih podataka . Na-
ime, u navedenoj knjizi izbrisane su zasluge
prim.dr.Piti¢a i njegovog ljekarskog tima, a
sva vaznost pridaje se dr.Ivi Hudolinu.

14  Stojanovi¢, Josip. Tjeskobe, ratno svjedocanstvo jednog lijecnika, Rast, Zagreb, 2010.

Iako postoji odredena doza razocarenja u
odnosu prema kolegama iz Ratne bolnice u
Gracanici, sude¢i po dnevnickim zapisima
Faruka Deli¢a, tadasnjeg referenta u Op-
Stinskom Stabu Teritorijalne odbrane Bosne
i Hercegovine, o prim. dr. Piti¢u vladalo je
izuzetno pozitivno misljenje: “Dolaskom dr.
Piti¢a, Ratna bolnica dobila je hirurga, ne-
ophodnog za ratnu hirurgiju. Pricalo se da
pravi ‘¢uda’ u hirurskoj sali, a samo oni koji
su trebali komplikovanije operacije i duze
lije¢enje upucivani su u Tuzlu i van granica
BiH”'"*> O zaslugama prim. dr. Piti¢a svoje-
vremeno je pisao i prof. dr. Omer Hamzi¢ u
okviru jednog kraceg pregleda historije gra-
¢anickog zdravstva u kojoj zapazeno mjesto
ima i Ratna bolnica i dr. Piti¢:

“Iako u vrlo teskim uslovima, Bolnica se
tokom rata razvila u dobro organizovanu,
kadrovski ojacanu ratnu instituciju koja je
bila osposobljena za vrhunske medicinsko-
hirurske zahvate, ¢ak i odredene zahvate iz
oblasti vaskularne hirurgije. Velike zasluge
za takav razvoj ima cjelokupno medicinsko i
nemedicinsko osoblje Ratne bolnice. Njih je
krasila pozrtvovanost, nadasve marljiv rad,
samoodricanje i strpljenje. Na celu te ekipe
(ili kao nacelnik ili kao glavni hirurg) se na-
lazio dr. Fadil Piti¢, koji je, kao iskusan lije¢-
nik i humanista, dao svoj li¢ni pecat i dopri-
nos razvoju ratne hirurgije, organizaciji rada
i funkcionisanju ove vojne ustanove.

Narod je imao ogromno povjerenje u
Ratnu bolnicu i njeno osoblje*

Dijele¢i miljenje mnogih Gracanlija, na-
vedeni autori su jo$ davno posvjedocili koliki
je i kakav ugled i postovanje uzivao dr. Piti¢ u
Gracanici. Kako mozemo is¢itati sa stranica
ove knjige, to je izostalo u njegovom rodnom
gradu, Br¢kom, $to je i pokrenulo dr. Pitica
da o tome ispiSe svoju memoarsku pric¢u. Ko-

liko god bila subjektivna, ta je prica, ipak, sa
historiografskog aspekta, znacajan prilog ne
samo historijatu gracanickog zdravstva, ve¢ i
ratne medicine, hirurgije posebno.

Po tome, ova knjiga i jeste daleko iznad
obi¢nog memoarskog zapisa.

SUMMARY
THE MEMOIRISTIC PROSE OF DR.
FADIL PITIC

Memoirs by Dr. Fadil Pitic were published in the
book “All my war hospitals: from Maoca to Treska-
vica: (1992-1995)” covering the war and post-war
period in Bosnia and Herzegovina and represent re-
cords interesting from the narratological, biograph-
ical and historical aspect. Memoirs are subjective
records of the author, supported by photographs,
solutions, decisions in the form of documents, di-
ary entries, etc., which seek to prove the truth of the
story and objectivity. Dr. Pitic writes memoirs de-
scribing events in which he directly participated, as

a creator. and participant. The story of the war cov-
ers the period from 1992, when Prim. Dr. Pitic left
his family and went first to Maoca, where he formed
the War Hospital for the Wounded from the Brcko
Battlefield, then described his departure to Gracan-
ica and his many years of work at the War Hospital
in Soko, a medical team with which he performs de-
manding surgical operations. Although this book
predominantly covers the war period, the author
gives a more extensive review of the establishment
of the war General Hospital and his work in Grac¢an-
ica in the post-war years. Unlike his hometown of
Brcko, where he was unjustifiably marginalized,
silenced and neglected, Prim.Dr. Pitic in Gracanica
still enjoys a great reputation and respect of the citi-
zens, about which he reveals with undisguised plea-
sure a number of details in this book.

MANDA 2. KORPU:

Brej:s
Tuzla, E{if,fﬂaz. godine

NAREDBU

ARSPR

ARMIJA REPUBLIKE DOENE I HERCEGOVINE
KO BA

U skladu sa Naredjenjem str.pov.broj 02/466 od 25.09.1892. godine
o formiranju ratnih balaies me teritoriji Owruga Tusla, d oo s it m

U ratne bolnice formirane u zoni pdgovornosti 2. korpusa postavl ja-
Ju se ze zapoviednike - komandante:

1. AKBAMIC Dr NEDZAD, RB Briko - Maocla; . :
2. DIVKOVIC Dr DRAGAN, RB Gradafa: - Donja Medjedla;

3. DJOGIE Dr WURAT, KB Kladani;

4, Prof.Dr DIZDAREVIC EKREM, RB Kalesija;

5. PITIE Dr FADIL, BB Grafanica Sokoj

6. FAZLIC DF ABDULAH, Mebilna hiruka bolnios za istodni forrst.

Haredba stupa na snagu danem donclonja.

DOSTAVLJEND:-0pH0: Brike, GradaZac,
Kladanj, Kalesija, GraZanica.
=Ratnim bolnicama:r keo u tekstu -
=Nafelniku SnSl 2. korpusa
- Pers.org. 2. korpusa

VOINA TAINA
POVIERTITVO,

KOMAND ANT

Naredba komandanta 2. korpusa A BiH Zeljka Kneza od 2. 11.
1992. o postavljenju zapovjednika ratnih bolnica na teritoriji
Tuzlanskog okruga; izmedu ostalih dr. Fadil Piti¢ rasporeduje se
na tu duznost u Ratnu bolnicu Soko Gracanica (preuzeto iz Knjige
dr. Fadila Pitiéa ,Sve moje raine bolnice’, Brcko, 2020., str. 164

